
Marilah Kkita bersama-sama meningkatkan ketakwaan kepada Allah
Subhanahu wa-Taala dengan memperbanyakkan amal ibadah dan meninggalkan

perbuatan yang mungkar supaya mendapat reda Allah Subhanahu wa Taala.
Sidang Jumaat Yang Dirahmati Allah Subhanahuwa-Taala,

Marilah kita bersama-sama menambahkan dana zakat dengan
meningkatkan pelbagai pendekatan dengan mewajibkan semua kakitangan
kerajaan negeri dan persekutuan serta swasta supaya membuat taksiran dan
membayar zakat. Keengganan membuat taksiran dan tidak membayar zakat

adalah merupakan kesalahan apabila sabit boleh didenda dan dipenjarakan.

Bagi berkongsi kesedihan dan mengurangkan bebanan keluarga mangsa
dalam menguruskan jenazah yang dijangkiti Covid-19, marilah kita bersama-
sama membantu dengan menyumbang ke tabung pengurusan jenazah Covid-19
yang diuruskan oleh Jabatan Agama Islam Pahang melalui Pejabat Agama Islam
Daerah dan Masjid Negeri serta daerah di negeri ini. Semoga semangat bertolong

bantu ini akan melahirkan ummah yang sentiasa prihatin.
Teruskanlah menjaga SOP vyang telah ditetapkan bagi memutuskan
rantaian wabak ini dan bagi mereka yang belum mengambil vaksin supaya

mendaftar bagi temujanji suntikan vaksin.

Ya Allah kurniakanlah kepada Kebawah Duli Yang Maha Mulia Tuanku Sultan
kami kata-kata yang penuh hikmah dan bijaksana, amalan yang dilimpahi

cahaya petunjuk serta tetapkanlah kedua-duanya jalan yang lurus Ya Hayyu Ya

Qayyum.

Ya Allah, Engkau kurniakan negeri kami Pahang khususnya dan seluruh negara
Islam umumnya, rezeki yang melimpah ruah. Peliharakanlah negeri dan negara

Islam daripada segala perkara yang tidak diingini Ya Rabbal Alamin.

Ya Allah, Engkau hindarkanlah negeri Pahang dan Malaysia serta seluruh
negara Islam daripada wabak dan lindungilah kami daripada keburukan
penyakit dan selamatkanlah kami daripada segala jenis bala' dengan
kelembutan-Mu Ya Latiif. Sesungguhnya Engkau Maha Berkuasa atas setiap

sesuatu perkara.

